
GOFAL, CHWARAE, DYSGU A DATBLYGIAD PLANT: YMARFER A THEORI
Lefel 3 Tystysgrif a Diploma

Haf 2023

Uned 331: Ymchwilio i faterion cyfredol ym maes gofal, chwarae, dysgu a datblygiad
plant yng Nghymru.

Sylwadau Cyffredinol

Ymchwiliad Estynedig

Mae'r ymchwiliad estynedig i faterion cyfredol ym maes gofal, chwarae, dysgu a datblygiad
plant yng Nghymru yn gofyn i ddysgwyr ymchwilio i fater cyfoes ar gyfer y sector gan ddewis
un o'r testunau canlynol i ymchwilio iddo.

Testun 1
Mae amrywiaeth o gynlluniau, mentrau a rhaglenni wedi cael eu cyflwyno i gefnogi
datblygiad cadarnhaol mewn plant 0-19 oed.

Gwnewch ymchwil ar sut mae cynlluniau, mentrau a/neu raglenni cyfredol yn gallu hybu
iechyd a llesiant.

Testun 2
Mae damcaniaethau am ddatblygiad ymddygiad yn gallu cael eu defnyddio i gefnogi dull
cadarnhaol (positive approach) at ymddygiad plant.

Gwnewch ymchwil ar sut mae damcaniaethau’n gallu cefnogi gwybodaeth a dealltwriaeth o
ymddygiad.

Mae'r uned hon yn gofyn i ymgeiswyr ddangos gwybodaeth dealltwriaeth o amrywiaeth o
gysyniadau, gwerthoedd a materion allweddol sy'n berthnasol i leoliadau a chyd-destunau
gofal, chwarae, dysgu a datblygiad plant, a chymhwyso'r wybodaeth a'r ddealltwriaeth honno
er mwyn dadansoddi arferion sy'n seiliedig ar dystiolaeth (eu harferion nhw eu hunain a rhai
pobl eraill) ym maes gofal, chwarae, dysgu a datblygiad plant yng Nghymru. Gofynnir i
ymgeiswyr ymchwilio damcaniaethau ac arferion sy'n ymwneud a gofal, chwarae, dysgu a
datblygiad plant a'u gwerthuso, a myfyrio ar sut y gallant ddylanwadu ar arferion.

Gofynnir i ymgeiswyr wneud ymchwil annibynnol gan ddefnyddio amrywiaeth o adnoddau i
ymchwilio i'w testun a'u meysydd ffocws dewisol, a bydd angen iddynt gasglu tystiolaeth
ddigonol a dibynadwy i baratoi ar gyfer cwblhau’r tasgau.

Pwyntiau allweddol y Prif Arholwr:

Yn gyffredinol, cwblhaodd yr ymgeiswyr y tasgau & gwybodaeth a dealltwriaeth o'r
disgwyliadau a gwnaethant strwythuro eu hymchwiliad yn briodol, ond roedd gwahaniaethau
sylweddol yn lefel yr ymchwil a ddarparwyd yn seiliedig ar y dasg a ddewiswyd. Yn
gyffredinol, dangosodd yr ymgeiswyr lefel dda o fanylder yn eu gwaith ysgrifennu a chafwyd
ymatebion amrywiol a oedd yn dangos gwybodaeth a dealltwriaeth.



Yn aml, mae ymgeiswyr wedi cwblhau eu tasgau a'u meysydd ffocws yn seiliedig ar
ganllawiau canolfannau a thasg a osodwyd ar gyfer y dosbarth, heb ystyried dewis personol
yr ymgeiswyr. Dylai ymchwiliad uned 331 gael ei gwblhau yn seiliedig ar ddewis unigol yr
ymgeisydd a gwaith ymchwil unigol yr ymgeisydd mewn maes pwnc a ddewiswyd ganddo,
gan ei alluogi i fynegi barn, safbwyntiau, ystyriaeth bersonol a phrofiadau ymarferol mewn
perthynas a'i dasg a'i feysydd ffocws.

Mae'r broses o farcio arholiadau yn gofyn am strwythur penodol er mwyn sicrhau eglurder ac
ystyriaeth glir o'r ffiniau marciau gan y tim arholi, ac maent yn feysydd allweddol ar gyfer
ymarfer, addysgu a dysgu yn y dyfodol mewn perthynas a strwythur yr ymchwiliad. Bydd y
meysydd allweddol canlynol yn cefnogi eglurder ac effeithiolrwydd yr ymchwiliad estynedig
ac yn galluogi ymgeiswyr i gael mynediad at yr amrediad o farciau sydd ar gael.

e Dylid nodi’r teitl a’r testun dewisol yn glir ar dudalen gyntaf y papur er mwyn sicrhau bod
ffiniau'r dasg yn glir.

e Dylid nodi rhif canolfan yr ymgeisydd, rhif yr ymgeisydd a rhif y dudalen ar bob tudalen a
gyflwynir.

e Rhaididasgau 1, 2, 3, 4, 5, 6 gael eu labelu'n glir i nodi ffiniau tasgau.

e Ni all ymgeiswyr gynnwys cysylltau at ragor o wybodaeth, arolwg neu holiaduron gan eu
bod y tu hwnt i ffin y cynllun marcio. Rhaid trafod unrhyw wybodaeth bellach a geir o
ymchwil gyda'r tasgau gosod.

e Sylwch ar y dystiolaeth sydd ei hangen gan gynnwys ystyried y 'rhaid cynnwys neu y
gallai gynnwys' i sicrhau bod ymdriniaeth dda a'r cynllun marcio

e Rhaid i drafodaethau am ddeddfau, deddfwriaeth a fframweithiau ymwneud & Chymru a

chael eu cyfeirio'n briodol.

Dylid darparu rhestrau cyfeirio ar ddiwedd yr ymchwiliad cyfan.

Mae arddull gyfeirio Harvard yn ddewis priodol ar gyfer cyfeirnodi.

Dylai canolfannau ganiatau ar gyfer unigoliaeth yn yr ymchwiliad.

Dylid nodi’r cyfrif geiriau yn glir heb gynnwys y rhestr gyfeirio na'r llyfryddiaeth.

Ni ddylai'r cyfrif geiriau fod yn fwy na 5500. Ni fydd tasgau sy'n fwy na'r Iwfans hwn yn

cael eu marcio.

e Mae'r maes testun yn ganolog i'w hymchwiliad cyfan. Mae'r papur asesu wedi'i farcio yn
ei gyfanrwydd ac mae'n rhaid iddo gysylltu & dewis testun drwy gydol pob tasg.

e Bydd cyflwyno deunydd a gopiwyd yn uniongyrchol o lyfrau neu ffynonellau eraill heb
gydnabyddiaeth yn cael ei adael heb ei farcio.

e Mae angen i ymgeiswyr osgoi defnyddio tablau a phwyntiau bwled.

e Dylid osgoi profformas, papur arholiad uned 331 yw prif ffynhonnell y canllawiau ar gyfer
cwblhau'n llwyddiannus.

e Mae'n ofynnol i ganolfannau uwchlwytho dogfennau Word yn hytrach na dogfennau pdf.

e Dylai ymgeiswyr ond ymgymryd & meysydd trafod y maent yn gallu eu trafod yn effeithiol
fel dewis unigol yn hytrach na dewis y ganolfan.

Tasg 1
Ysgrifennwch ragarweiniad i’ch ymchwiliad estynedig.

Amlinellwch:

o vy prif feysydd ffocws rydych chi wedi dewis ymchwilio iddyn nhw mewn perthynas &'r
testun rydych chi wedi’i ddewis

e pam rydych chi wedi dewis y testun a’r meysydd ffocws; efallai byddwch chi’n dymuno
s6n am ddiddordeb personol, cynnwys rydych chi wedi’i ddysgu gyda’r athro, ymgysylltu
a’r sector a’ch lleoliad gwaith ar gyfer y dulliau ymchwil rydych chi wedi’'u defnyddio

o y ffynonellau rydych chi wedi'u defnyddio wrth ymchwilio i’r testun a’r meysydd ffocws.

Mae'r dasg hon yn gofyn am gyflwyniad penodol i'r ymchwiliad estynedig cyfan. Dylid nodi
meysydd penodol yn glir a dylent fod yn ganolog i'r testun a ddewiswyd. Dylid nodi un neu
ddau faes ffocws

gan roi rhesymau dros eu dewis, a all fod yn seiliedig ar brofiadau personol/ymarferol mewn
lleoliad gwaith neu amgylchedd dysgu sydd wedi ennyn diddordeb a chodi ymwybyddiaeth i
ysgogi ymchwiliad pellach. Mae angen i'r meysydd ffocws fod yn gyfyngedig er mwyn
sicrhau y gellir ystyried a gwerthuso'r meysydd ffocws penodol gan ddefnyddio'r dull
ymchwilio amrywiol dan sylw drwy'r broses gyfan. Dylid nodi'r dystiolaeth o waith ymchwil a'r
deunydd darllen a ddewiswyd yn glir.

Yn gyffredinol, datblygodd yr ymgeiswyr gyflwyniad da ac ystyriol i'w hymchwiliad. Drwy
dasg 1, yn aml rhoddodd yr ymgeiswyr drosolwg cyffredinol o'r meysydd ffocws, ond yn aml
ar gyfer testun 1, nid oeddent wedi nodi'r cynlluniau, mentrau a/neu raglenni y byddai eu
hymchwiliad yn eu trafod. Dewisodd y mwyafrif o'r ymgeiswyr destun 1 a chafwyd
amrywiaeth dda o drafodaethau a oedd yn llifo'n dda drwy'r ymchwiliad cyfan.

Dewisodd llawer o ymgeiswyr feysydd ffocws eang fel tlodi, profiadau niweidiol yn ystod
plentyndod, a gordewdra, ond ni wnaethant gysylltu trafodaethau'r dasg & chynlluniau,
mentrau a/neu raglennu cyfredol. Yn anffodus, oherwydd y testunau eang hyn, daeth eu
lliwyth gwaith ar gyfer eu meysydd ffocws yn fwy heriol, ac yn aml ni wnaethant fodloni
gofynion y dasg. Canolbwyntiodd llawer o'r ymgeiswyr ar feysydd allweddol wedi'u hategu
gan ddysgu yn yr ystafell ddosbarth a dealltwriaeth, er enghraifft Dechrau'n Deg, Rhaglen
Plant lach Cymru, y fenter prydau ysgol am ddim a rhaglen y 1000 diwrnod cyntaf, a
gwnaethant ddatblygu eglurder yn eu trafodaethau a bodloni gofynion y dasg, gan ddarparu
ymchwiliad cryno ac ystyriol.

Roedd testun 2 yn ddewis clir, ac roedd yr ymgeiswyr yn gallu darparu amrywiaeth o waith
ymchwil o ran sut y gall y damcaniaethau hyn gefnogi gwybodaeth a dealltwriaeth o
ymddygiad. Defnyddiodd ymgeiswyr eu gwybodaeth a'u dealltwriaeth o ddysgu yn yr ystafell
ddosbarth a'u dealltwriaeth o safbwyntiau damcaniaethol, a gallent gysylltu'n dda &
phrofiadau ymarferol yn y gweithle i roi trosolwg ystyriol o ddatblygiad a dealltwriaeth o
ymddygiad.

Rhoddodd llawer o'r ymgeiswyr amrywiaeth o dystiolaeth i gefnogi eu gwaith ymchwil a
gwnaethant gyfeirnodi eu ffynonellau'n briodol i ategu eu hymchwiliad. Yn aml, cyfeiriodd
ymgeiswyr at ddeddfwriaeth benodol a llyfrau neu wefannau penodol, cyn esbonio pam y
byddai rhagor o waith ymchwil yn y maes hwn o fudd i'w hymchwiliad. Yn gyffredinol, mae'r
dull hwn yn cefnogi dealltwriaeth gadarn o'r maes pwnc ac yn rhoi cyflwyniad da i dasg 1.

Tasg 2

Trafodwch y ffordd mae'r testun a'r meysydd penodol a ddewiswyd gennych yn
cefnogi gofal, chwarae, dysgu a datblygiad plant.

Rhaid i'ch tystiolaeth gynnwys:

e sut mae’r meysydd ffocws yn cefnogi gofal, chwarae, dysgu a datblygiad plant (mewn
ffordd gadarnhaol neu negyddol)

o amrywiaeth o safbwyntiau, gan gynnwys eich safbwynt chi a/neu safbwyntiau pobl eraill

e enghreifftiau priodol o ddamcaniaeth a/neu ymarfer i gefnogi eich trafodaeth

e sut mae damcaniaeth/deddfwriaeth neu fframweithiau perthnasol (fel bo’n briodol) wedi
effeithio ar y testun a’r meysydd ffocws

o cyfeiriadau neu ddyfyniadau olrheiniadwy (traceable) i gefnogi tystiolaeth.

Gofynnir i ymgeiswyr ddangos dealltwriaeth o ddamcaniaeth/fframweithiau neu
ddeddfwriaeth mewn perthynas a'r meysydd ffocws a chymhwyso hyn at ymarfer. Dylent
ystyried pwyntiau cadarnhaol a/neu negyddol yn ogystal &'u safbwynt eu hunain, gan
ystyried safbwyntiau eraill. Gallai hyn gynnwys lleoliad gwaith ac ymarfer a welwyd yn ystod
lleoliad gwaith, y gellir ei ddefnyddio i gefnogi safbwyntiau. Dylent gynnwys damcaniaeth,
deddfwriaeth neu fframweithiau priodol a pherthnasol a fydd yn cefnogi'r drafodaeth. Mae
angen i ymgeiswyr gynnwys defnydd effeithiol o ddulliau cyfeirnodi perthnasol.

Yn gyffredinol, cafwyd amrywiaeth dda o drafodaethau gan ymgeiswyr ar gyfer y dasg hon, a
gwnaethant nodi amrywiaeth o feysydd tystiolaeth i ganolbwyntio arnynt. Yn gyffredinol,
rhoddodd testun 2 y cyfle i ymgeiswyr ddatblygu safbwyntiau gwahanol a myfyrio'n
gadarnhaol neu'n negyddol ar eu meysydd ffocws, a gwnaeth rhai gynnwys myfyrdodau ar
brofiadau ymarferol yn eu trafodaeth. Yn gyffredinol, canolbwyntiodd yr ymgeiswyr ar y
meysydd y gwnaethant eu nodi yn nhasg 1. Ni wnaeth rhai ymgeiswyr ganolbwyntio ar eu
dewisiadau ac ni wnaethant nodi'r cynlluniau, mentrau na rhaglenni cyfredol y byddai'r
ymchwiliad cyfan yn seiliedig arnynt.

Tasg 3

Gwerthuswch sut mae’r gwerthoedd a’r egwyddorion sy’n sail i’'r testun a’r meysydd
ffocws rydych chi wedi’u dewis yn cael eu defnyddio mewn ymarfer i gefnogi gofal,
chwarae, dysgu a datblygiad plant.

Gallai eich tystiolaeth sén am y canlynol:

cyfathrebu effeithiol

gwaith tim a gweithio ar y cyd
cydraddoldeb/cynhwysiant/amrywiaeth

rhyddid i gymryd rhan

cynnal hawliau plant

sgiliau proffesiynol neu unrhyw sgil arall/sgiliau eraill, fel bo’n briodol.

Ffocws y dasg hon yw gwerthuso amrywiaeth o werthoedd ac egwyddorion. Gellid datblygu'r
gwerthusiad drwy ddefnyddio gwybodaeth a gafwyd fel rhan o'r cynnwys a addysgwyd
ynghyd ag enghreifftiau o ymarfer. Dangosodd yr ymgeiswyr eu gallu i ystyried amrywiaeth o
drafodaethau yn ymwneud ag ymarfer a gwnaethant gynnwys pwyntiau clir i fodloni'r rhestr o
dystiolaeth y gellid ei chynnwys, fel pwysigrwydd cyfathrebu effeithiol, gwaith tim, a sgiliau
proffesiynol.

Ar gyfer Testun 1 a Thestun 2, cafwyd trafodaethau da ynglyn &'r meysydd ffocws o ran sut
y gall damcaniaethau gefnogi gwybodaeth a dealltwriaeth o ymddygiad a sut y gall
cynlluniau, mentrau a/neu raglenni cyfredol hybu iechyd a llesiant. Roedd yr ymgeiswyr yn
gallu darparu cysylltiadau da & gwerthoedd ac egwyddorion y testun a'r meysydd ffocws a
ddewiswyd ganddynt, a ddefnyddir mewn ymarfer i gefnogi gofal, chwarae, dysgu a
datblygiad plant. Roedd y dasg hon yn cynnig y cyfle i fynegi profiadau ac adroddiadau
personol o ymarfer proffesiynol y mae'r ymgeiswyr wedi gallu cymryd rhan ynddo neu wedi
meithrin gwybodaeth amdano yn ystod profiad seiliedig ar waith. Cafwyd ymatebion wedi'u
cysylltu &'r meysydd tystiolaeth allweddol gan rai ymatebwyr, ynghyd & thrafodaethau mwy
penodol wrth gyfeirio at y dasg hon yn ei chyfanrwydd.

Tasg 4

Ystyriwch sut mae damcaniaethau, deddfwriaeth neu fframweithiau perthnasol (fel
bo’n briodol) wedi dylanwadu ar ymarfer mewn lleoliadau gofal, chwarae, dysgu a
datblygiad plant.

Rhaid i’ch tystiolaeth gynnwys cysylltiadau clir & sut mae’r damcaniaethau, y ddeddfwriaeth
neu’r fframweithiau wedi dylanwadu ar ymarfer yn y lleoliadau rydych chi wedi cael profiad
ohonyn nhw.

Mae'r dasg hon yn gofyn i'r ymgeiswyr gynnwys cysylltiadau & dylanwadau damcaniaethau,
deddfwriaeth a/neu fframweithiau perthnasol sy'n gysyllitiedig & Chymru (fel sy'n briodol i'r
maes ffocws) y gellid eu hystyried; er mwyn dangos dyfnder ac ehangder eu dealltwriaeth
gan gyfeirio at y cryfderau a'r gwendidau yn ymarferol. Dylid datblygu tystiolaeth i wneud
cysylltiadau clir a'r lleoliad gwaith. Rhaid i'r ymgeiswyr drafod sut mae deddfwriaeth,
fframweithiau a/neu safbwyntiau damcaniaethol wedi dylanwadu ar ymarfer presennol ac
wedi gwneud newidiadau i'r ymarfer mewn lleoliadau plant drwy roi dehongliad o'u profiadau
eu hunain o'r effeithiau ar ymarfer proffesiynol.

Roedd yr ymgeiswyr yn gallu ystyried amrywiaeth o ddamcaniaethau, deddfwriaeth neu
fframweithiau perthnasol sy'n gysylltiedig & damcaniaethwr ymddygiadol neu amrywiaeth o
gynlluniau, mentrau a rhaglenni sydd wedi'u cyflwyno i gefnogi datblygiad cadarnhaol.
Roedd yr ymgeiswyr yn gallu dangos dealltwriaeth dda o'r ffordd y maent yn cysylltu ag
ymarfer. Byddai ymhelaethu pellach a thrafodaethau manylach yn y dasg hon yn helpu
dysgwyr i gyrraedd y ffiniau marciau uwch. Mae angen i gyfeiriadau at dystiolaeth ac
ymchwil gynnwys cysylltiadau clir &'r ffynonellau a ddefnyddiwyd, ac mae angen iddynt gael
eu rhestru yn y rhestr gyfeirio.

Tasg 5

Aseswch sut mae gwybod (having knowledge) am y testun rydych chi wedi’i ddewis
a’r damcaniaethau a’r ddeddfwriaeth gysylitiedig yn gallu cael ei ddefnyddio i achosi
newid yn y ddarpariaeth gofal, chwarae, dysgu a datblygiad plant yn yr 21ain ganrif
yng Nghymru.

Rhaid i'ch tystiolaeth:

e ddangos ymwybyddiaeth o ddulliau ymarfer (practice approaches) newydd a rhai sy’'n
datblygu

o cyfeirio at amrywiaeth o leoliadau o fewn y sector

e llunio barn sy’n cysylltu ymarfer & damcaniaeth (ffocws y testun, damcaniaethau a
deddfwriaeth gysylltiedig)

e awgrymu newidiadau yn y dyfodol y byddai’n bosibl eu mabwysiadu mewn ymarfer i
gefnogi gofal, chwarae, dysgu a datblygiad plant.

Rhaid i’'r dystiolaeth gyfeirio at ymchwil sydd wedi’i gwneud a rhaid i'r dystiolaeth sén am
brofiadau mewn ymarfer

Mae'r dasg hon yn ystyried newidiadau ar gyfer y dyfodol yn seiliedig ar ymchwil yr
ymgeisydd a'i ddealltwriaeth o'r testun a'r meysydd ffocws a ddewiswyd ganddo. Gofynnir i'r
ymgeiswyr ystyried y wybodaeth y maent wedi'i chael drwy ymchwilio i'w testun a'r meysydd
ffocws cysylitiedig ac asesu sut y gellir defnyddio damcaniaethau a deddfwriaeth cysylltiedig
i sicrhau newid mewn darpariaeth gofal, chwarae, dysgu a datblygiad plant.

Roedd yr ymgeiswyr yn gallu datblygu trafodaethau cadarnhaol am syniadau ynglyn a
chynnydd neu addasiadau ar gyfer y dyfodol y gellir eu hategu er budd gorau plant. Cafwyd

trafodaethau ynglyn & deddfwriaeth, fframweithiau neu safbwyntiau damcaniaethol newydd.
Yn aml, awgrymwyd syniadau neu rhannwyd safbwyntiau blaengar ynglyn ag arferion
newydd a'r ffordd y gellir eu datblygu yn y lleoliad a brofir gan y plant. Roedd y mwyafrif o'r
ymgeiswyr yn gallu dangos dealltwriaeth dda o gynnydd dulliau newydd ac sy'n datblygu.

Nododd ymgeiswyr drafodaethau allweddol yn ymwneud & strategaethau ymddygiadol a'u
heffaith ar ymarfer yn y dyfodol, ynghyd a thrafodaethau yn ymwneud & gwerth y modd y gall
cynlluniau, mentrau a/neu raglenni hybu iechyd a llesiant.

Tasg 6

Trafodwch sut bydd eich ymchwil a’r hyn rydych chi wedi’i ddysgu yn cefnogi eich
ymarfer unigol eich hun yn y dyfodol.

Rhaid i'ch tystiolaeth gynnwys:

o myfyrio ar werth neu fanteision yr hyn rydych chi wedi'i ddysgu wrth i chi ymchwilio i'r
testun a’r meysydd ffocws

o beth hoffech chi ei wneud, ar sail eich casgliadau, i wella eich ymarfer eich hun yn 'y
dyfodol

o cyfeirio at sut byddai newidiadau i’ch ymarfer eich hun yn gallu effeithio ar ymarfer pobl
eraill.

Gofynnir i'r ymgeiswyr fyfyrio ar eu dysgu personol eu hunain o ran y testun a'r meysydd
ffocws a ddewiswyd ganddynt. Bydd y myfyrdod hwn yn dwyn ynghyd y gwahanol
drafodaethau a safbwyntiau drwy gydol yr ymchwiliad cyfan. Bydd yr ymgeiswyr yn gallu
trafod gwerth neu fanteision yr hyn y maent wedi'i ddysgu wrth ymchwilio i'r testun a'r
meysydd ffocws a ddewiswyd ganddynt.

Gall yr ymgeiswyr drafod yr hyn yr hoffent ei wneud yn seiliedig ar eu canfyddiadau er mwyn
meithrin dealltwriaeth well o ymarfer, gyda'r nod o wella eu hymarfer eu hunain yn y dyfodol.
Bydd gofyn i'r ymgeiswyr gyfeirio at unrhyw effaith y bydd newidiadau yn ei chael ar eu
hymarfer eu hunain a'r newidiadau i ymarfer eraill yn y dyfodol.

Roedd y mwyafrif o'r ymgeiswyr yn gallu cysylltu'n dda & disgwyliadau meini prawf y dasg
hon, a gwnaethant weithio drwy bob pwynt mewn ffordd gyson a chlir. Yn aml, rhannodd yr
ymgeiswyr werth a manteision yr hyn y maent wedi ei ddysgu a sut y bydd y wybodaeth
newydd yn helpu i gefnogi a llywio ymarfer. Roedd yr ymgeiswyr yn gallu gwella eu
gwybodaeth a'u dealltwriaeth o'r testun a ddewiswyd ganddynt a mynegi sut y byddai hynny
o fudd iddynt fel gweithiwr proffesiynol yn eu hymarfer yn y dyfodol. Roedd llawer o'r
ymgeiswyr yn gallu trafod pwysigrwydd profiadau cadarnhaol yn ymwneud ag ymddygiad a
sut y byddant yn ymgorffori hyn mewn ymarfer yn y dyfodol, a thrafod perthnasedd ymchwil
yn ymwneud & chynlluniau, mentrau a/neu raglenni cyfredol a all hybu iechyd a llesiant.

© WJEC CBAC Ltd.



© WJEC CBAC Ltd.

CBAC

245 Rhodfa'r Gorllewin
Caerdydd CF5 2YX

Rhif Ffon 029 2026 5000

Ffacs 029 2057 5994

E-bost: arholiadau@cbac.co.uk
gwefan: www.cbac.co.uk


mailto:exams@wjec.co.uk
http://www.wjec.co.uk/exams.html

	ADRODDIADAU ARHOLWYR
	HAF 2023
	Dadansoddiad o'r Canlyniadau Ar-lein

	Uned  Tudalen
	GOFAL, CHWARAE, DYSGU A DATBLYGIAD PLANT YMARFER A THEORI




